
 “ARDANTZAN APARKALEKUEN ERAIKINA” EGITEKO PROIEKTUAREN IDAZKETA
ESLEITZEKO BALDINTZA TEKNIKOAK

1.-  KONTRATUAREN XEDEA.

Kontratuaren xedea Eibarko Udalerako “ARDANTZAN APARKALEKUEN ERAIKINA” egiteko
proiektua idaztea da.

2. BEHARREN PROGRAMA      

Eibarko  Udalak  bi  solairuko  garajeen  eraikin  bat  egitea  aurreikusten  du,  gutxienez  50
aparkalekurekin, Ardantza kaleko 11. zenbakitik 15.era bitarteko eraikinen aurrean dagoen
lorategia aprobetxatuz.

Proiektatu  beharreko  aparkaleku-eraikinak  Ardantzarako  sarbide-parkean  integratuta
geratzeko moduan diseinatuta egon behar du.

3.- PROIEKTUAREN IRISMENA

Proiektuaren xedea bi solairuko aparkalekuen eraikin bat egiteko proiektua idaztea da.

4.- ENTREGATZEKO EPEA

Proiektua idazteko epea HAMAZAZPI (17) astekoa da.

Epe hori  murriztu edo hobetu daiteke,  enpresa esleipendunak  aurkeztutako eskaintzaren
arabera.

5.- PROIEKTUAREN DOKUMENTUAK

Proiektuak dokumentu hauek izango ditu: 

- Memoria.
- Planoak
- Baldintza Tekniko Berezien Orriak
- Aurrekontuak eta Neurketak
- Segurtasun eta Osasun azterketa
- Kalitate Kontroleko plana.
- Hondakinak kudeatzeko azterketa edo estudioa.

- Eraikinaren energia-ziurtagiria

6.- UDALARI ENTREGATU BEHAR ZAION DOKUMENTAZIOA

Exekuzio-proiektuaren kopia bat entregatuko da, eta, horrez gain, dokumentazioaren ale bat
formatu digitalean. Hauxe da edukia:

-Planoak DWG edo DGN formatuetan.
-Memoria, Eranskinak, Baldintza teknikoen orria, Segurtasun eta Osasun azterketa,
Kalitate Kontroleko programa eta Hondakinak Kudeatzeko azterketa.

Idatzizko dokumentazioa UNE A4 neurriko orrietan aurkeztuko da, kopiak ondo irakurtzeko
modukoak izango direla zainduta. Dokumentu bakoitzaren orriak hurrenez hurren zenbatuta
ekarri  behar  dira.   Dokumentu  bakoitzaren amaierako orrian data jarri  behar  da (eguna,
hilabetea,  urtea).  Dokumentu  horietako  bakoitza  ekarri  behar  da  azaleztatuta  (Memoria,
Planoak,  Baldintza Berezien Orriak…).

Planoak neurri normalizatuetan ekarri behar dira, manejatzeko moduan eta solte, UNE 1-
027-75 arauaren arabera tolestuta.

7.- OBRAREN AURREKONTU ZENBATETSIA

“Ardantzan aparkalekuen eraikina” proiekturako kontrata bidez egiteko aurrekontu (BEZa 
barne) zenbatetsia, 1.727.880,00 eurokoa da.

8.- UDALAK EMANGO DUEN DOKUMENTAZIOA

Eibarko Udalak dokumentazio hau emango die lizitatzaileei:

- Planoak:
- 1. Kokapen-planoa
- 2. Plano topografikoa
- 3. Lurzatiaren definizio-planoa

PDF eta DWG formatuan

Eibar, 

Sabas BEDIALAUNETA ARRIZABALAGA
Obra Ataleko  zuzendaria.

